
 <<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին համապատասխան և  Հայաստանի Հանրապետության կառավարության 2004 թվականի օգոստոսի 19-ի  N 1177-Ն որոշմամբ հաստատված կարգի 5-րդ կետի համաձայն, Հայաստանի Հանրա​պետության կառա​վարությունը   ո ր ո շ ու մ  է.

1. Հայաստանի Հանրապետության տարածքում երկաթուղով իրականացվող միջպետական ռազմական փոխադրումների, երկաթուղային կայարաններում կատարվող սպասարկումների և մատուցվող ծառայությունների դիմաց 2014 թվականի 3-րդ եռամսյակում  իրականացված ծախսերի փոխհատուցման նպատակով  <<Հարավկովկասյան երկաթուղի>> փակ բաժնետիրական ընկերությանը վճարելու համար  Հայաստանի Հանրապետության կառավարությանն առընթեր ազգային անվտանգության ծառայությանը  2014 թվականին հատկացնել 12297,7 հազ. դրամ` Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Այլ նպաստներ բյուջեից>> հոդվածով): 
2. Հայաստանի Հանրապետության կառավարության 2013 թվականի դեկտեմբերի 19-ի <<Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին>> N 1414-Ն որոշման N 11 հավելվածի N11.39 և 12 աղյուսակներում կատարել լրացումներ` համաձայն NN 1 և 2 հավելվածների:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

